Verkefnisstjórn í þriðja áfanga rammaáætlunar

Skeiða- og Gnúpverjahreppi 19. mars 2014

Umsögn um tillögur um flokkun virkjunarkosta, flutningur á Hvammsvirkjun úr biðflokki í nýtingarflokk.

Við mótmælum því að Hvammsvirkjun verði flutt úr biðflokki í orkunýtingarflokk og gerum athugasemdir við þá niðurstöðu verkefnisstjórnar 3. áfanga rammaáætlunar.
 Áhrif Hvammsvirkjunar yrðu mikil og margvísleg og því teljum við óásættanlegt að skoða einungis áhrif hennar á laxfiska. Flest bendir til þess að Hvammsvirkjun hafi alvarleg áhrif á lífríki árinnar.
Í greinargerð verkefnisstjórnar kemur fram að verkefnisstjórn skyldi fyrst og fremst skoða þá þætti sem urðu þess valdandi að virkjunarkostirnir voru færðir úr orkunýtingarflokki í biðflokk og varðandi virkjanir í Þjórsá átti einungis að kanna áhrif þeirra á laxfiska í Þjórsá. 
Samkvæmt skipunarbréfi skyldi faghópurinn „meta hvort fyrirliggjandi upplýsingar um áhrif virkjananna þriggja á laxfiska í Þjórsá hafi dregið nægjanlega mikið úr þeirri óvissu, sem leilddi til þess að virkjunarkostirnir voru færðir úr nýtingarflokki í biðflokk við endanlega afgreiðslu á tillgum verkefnisstjórnar 2. áfanga rammaáætlunar, til þess að unnt sé að raða einhverjum þeirra eða öllum í nýtingarflokk á nýjan leik.“
Af þessu orðalagi má ráða að faghópinn ætti í raun að finna rök fyrir færslu virkjana í Þjórsá aftur í nýtingaflokk. Slík vinnubrögð eru ekki fagleg og ekki hlutlaus. Að sjálfsögðu þarf að skoða margt annað betur. Einnig er ljóst að samfélagsleg áhrif á svæðinu yrðu mikil þar sem virkjunin hefur verið deilumál í mörg ár.  Við teljum að vegið sé að samheldni í litlu samfélagi, við megum ekki við því.
Þá vekjum við athygli á því að Þjórsá og Þjórsárdalur hefur  verið listamönnum innblástur og dýrmætt myndefni í aldanna rás. Það er óskiljanlegt að vilja gjörbreyta landslagi við mynni Þjórsárdals, dalsins sem er ein mesta náttúruperla Íslands og anddyrið að hálendinu sunnan megin. 
Ef virkjað verður er óhjákvæmilegt að gríðarlegar breytingar verða á farvegi Þjórsár á löngum kafla.  Við bendum á að meðfram ánni frá Minna-Núpi er einstaklega fallegar göngu- og reiðleiðir, sem eru flestum ókunnar. Við sýnum þær ekki þegar þær hafa verið eyðilagðar.
Nú er stefnan sú að fá sem flesta ferðamenn til landsins. Líka er talað um að örtröð sé á mörgum ferðamannastöðum. Við teljum að nær væri að vernda þetta fallega landsvæði í þágu vaxandi ferðamennsku og einnig fyrir komandi kynslóðir. Okkur ber skylda til þess.
Okkur finnst ekki tekið tillti til samfélagsáhrifa,  landslags, landslagsbreytinga og lífríkið hefur ekki verið rannsakað sem skyldi. Nauðsynlegt er að líta á afleiðingar virkjunar í heildarsamhengi en einblína ekki einstakan þátt eins og gert er í þeirri tillögu sem hér er til umfjöllunar.  Við verðum að láta náttúruna njóta vafans.
Við bendum á að umhverfismat varðandi Hvammsvirkjun er orðið gamalt og úrelt. Við teljum algjöra nauðsyn að endurskoða það. Annað er óboðlegt.
Athugasemdir okkar frá 11. nóvember árið 2011 varðandi 2. áfanga rammaáætlunar teljum við enn í fullu gildi og vísum til þeirra.

